
Vendim i Këshillit të Mediave të Shkruara të Kosovës ndaj 
ankesës së Dastid Pallaska kundër Indeksonline 
 
 
Këshilli i Mediave të Shkruara të Kosovës në mbledhjen e 
tij të mbajtur më 04 tetor 2018, shqyrtoi ankesën e Dastid 
Pallaskës (përfaqësues ligjor i Bujar Musës) kundër 
Indeksonline lidhur me artikujt “Ekskluzive: Ekrem Lluka 
dhe Bujar Musa në listën e zezë të SHBA-ve, u pasuruan 
kundërligjshëm”, botuar me 24.07.2018, dhe “Pritet 
konfiskimi i pasurisë milionshe të oligarkëve Ekrem Lluka, 
Bujar Musa dhe Akan Ismaili” botuar më 29.07.2018 dhe mori 
këtë 
 
 
 
 
 
 
                      V E N D I M 
  
 

- Ankesa miratohet  
 
 



 
 
 
 
 

A R S Y E T I M I 
 

Ankesa parashtrohet kundër portalit të lajmeve Indeksonline 
lidhur me artikujt “Ekskluzive: Ekrem Lluka dhe Bujar Musa 
në listën e zezë të SHBA-ve, u pasuruan kundërligjshëm”, 
botuar me 24.07.2018, dhe “Pritet konfiskimi i pasurisë 
milionshe të oligarkëve Ekrem Lluka, Bujar Musa dhe Akan 
Ismaili” botuar më 29.07.2018 
 
Në ankesë thuhet se është e pavërtetë se Bujar Musa, 
përfshirë edhe Akan Ismailin, “vazhdojnë të jenë nën hetime 
që një kohë të gjatë nga institucionet vendore dhe 
ndërkombëtare, për shkak të mospagesës së 15 milionë euro 
si garancë bankare, kur kishin fituar tenderin për hyrjen e 
telefonisë IPKO në Kosovë”.  
 
Së pari, ankuesi anjëherë nuk kishte qenë subjekt i ndonjë 
procedure penale në lidhje me procesin e dhënies së 
licencës së dytë për telefoninë mobile, apo për shkak të 
mos ekzekutimit të garancisë për sigurimin e ofertës të 
konsorciumit “Kozmocell”. 
 
Siç thuhet në ankesë kjo mund të vërehet qartë edhe me 
vendimin e Prokurorisë speciale të Kosovës, nr 20/10 të 
datës 23.06.2014, lidhur me pushimin e hetimeve, ku ankuesi 
nuk përmendet fare në mesin e dhjetë personave që kanë qenë 
subjekt i hetimeve në lidhje me mos ekzekutimin e garancisë 
bankare të konsorciumit “Kozmocell” nga autoriteti 
rregullator i Telekomunikacionit Kozmocell. Për këtë arsye 
është shkelur Kreu II (Raportimi i së vërtetës) i Kodit të 
Mediave të Shkruara. 
 
Gjitashtu, në ankesë thuhet se media Indeksonline nuk ka 
kërkuar prononcimin nga Bujar Musa, për të plotësuar edhe 
detyrimin për ta dëgjuar palën tjetër, me çka ka shkelur 
Kreun IV (E drejta për t’u përgjigjur) e Kodit të Mediave 
të Shkruara.   
 
Në ankesë thuhet se ankuesi dhe konsorciumi IPKO kanë bërë 
ankesë gjithashtu sepse në këtë media u është mohuar pagesa 
e 75 milionë euro si çmim për licencë. Për këtë ankuesi ka 



dërguar provë në KMShK me vërtetim valid, se kjo pagesë 
është kryer. 
 
Indeksonline ka mundur të mësonte të vërtetën sikur të 
kërkonte sqarim nga pala tjetër. 
 
Ankuesi thekson gjithashtu se ai nuk gjendet në listën e 
zezë të personave nga Kosova të parashënuar nga SHBA-të.  
 
Sipas listës publike amerikane, emri i ankuesit nuk gjendet 
në të, kjo mund të dokumentohet nga lista zyrtare dhe 
publike e SHBA-ve. 
 
KMShK shqyrtoi ankesën, provat dhe artikujt, dhe konstatoi 
se KMShK nuk ka marrë asnjë përgjigje nga Indeksonline 
lidhur me këtë ankesë kundër tij, ndonëse ankesa i është 
dërguar përmes email-it medias në fjalë.  
 
KMShK konstatoi se artikulli nuk mbështetet në fakte dhe se 
media nuk i mundësoi palës tjetër që të prononcohej për të 
gjitha çështjet që ka shkruar në artikullin e përmendur.  
 
Andaj ankesa u miratua, KMShK vendosi se në këtë rast është 
shkelur Kreu II (Raportimi i së vërtetës), dhe Kreu IV (E 
drejta për t’u përgjigjur).  
 
 
 
Bazuar në atë që u tha më lartë, KMShK vendosi si në 
dispozitiv të këtij vendimi.  
 
 
 
Këshilli i Mediave të Shkruara të Kosovës 


